
“Dar Birzebbuga” Triq Santa Marija - Birzebbuga Tel : 21650165  Fax :21650444

Motto:  PACI U SAHHA LIL KULHADD          
Minuti tal-laqgħa numru 13/10 tal-Kunsill Lokali ta’ Birżebbuġa li saret fl-uffiċċju tal-Kunsill nhar it-Tnejn, 20  ta’ Diċembru 2010 fit-8.30am
	Prezenti
	Membri


	Sindku
	Is-Sur Joseph Farrugia

	 Kunsillieri         
	Is-Sur Joseph Baldacchino
Is-Sur Jesmond Borg
Mrs Sarah Cuschieri 
Mrs Bernardette Pace
Is-Sur Tony Roberts
Is-Sur Rocco Zahra


	Segretarju Eżk.

	Maria Galea

	Skuzati
	-



AĠENDA -1  
Il-Minuti tas-Seduta Nru. 12/10 tqassmu minn qabel u ġew meħuda bħala moqrija.  J.Baldacchino ippropona u R.Zahra issekonda mozzjoni biex il-Minuti jkunu jistgħu jiġu ffirmati kif ippreżentati mis-Sindku u s-Segretarju Eżk. bħala dokument  korrett.  Kulħadd qabel.
AĠENDA -2
01/12 -
Tressqet talba minn resident sabiex fi Triq Tal-Papa issir sleeping policeman minħabba l-periklu li qed ikun hemm.  Wara diskussjoni l-Kamra qablet li sabiex jiġi evitat il-periklu fit-triq imsemmija għandha titwaħħal mera u jsiru road markings neċessarji.  Ukoll fl-istess triq R.Zahra ġibed l-attenzjoni li aktar l’isfel biswit il-palazz hemm bżonn ta’ refreshing ta’ road markings.
02/12 -
Il-Kamra ddiskutiet ic-charter sabiex il-Kunsill Lokali ikun parti mill-applikazzjoni li ser tagħmel Malta għall-Belt Kapitali Ewropea tal-Kultura 2018.  Dan iċ-charter ser jorbot lill-Kunsilli li jiffirmawh li jentużjażmaw irwieħhom u jgħinu, kif jistgħu, biex din l-okkażżjoni tkun suċċess. Mhux ser jorbothom b’piż finanzjarju.  Il-Kamra qablet li s-Segretarju Eżk. għandha tiffirma dan il-kuntratt f’isem il-Kunsill Lokali sabiex nidħlu sħab f’din l-inizjattiva.
AĠENDA -3

Is-Segretarju Eżk. ippreżentat quddiem il-Kamra r-rapport ta’ ħidma kif ukoll il-Budget 2011 li ser jiġi ppreżentat nhar l-4 ta’ Jannar 2011 fil-Laqgħa Pubblika.  Il-Kamra approvat kemm ir-rapport kif ukoll il-Budget ghas-sena 2011.

AĠENDA -4

Il-Kamra għaddiet sabiex tiddiskuti l-kwotazzjonijiet :
· Kwotazzjoni Nru. 11/10 : Servizz ta’ Tindif – Żona 1 Tal-Papa
Kuntrattur Nru. 1 - New Era Waste Services  -  € 1095 Vat inkluż
Peress li kien l-uniku kuntrattur li kwota, il-Kamra qablet li tagħżel lilu għal dan is-servizz mitlub.

· Kwotazzjoni Nru. 12/10 : Servizz ta’ Tindif – Żona 2 Qajjenza
Kuntrattur Nru. 1 - Ronald Bezzina -  €2000 Vat inkluż

Peress li kien l-uniku kuntrattur li kwota, il-Kamra qablet li tagħżel lilu għal dan is-servizz mitlub.

· Kwotazzjoni Nru. 13/10 : Servizz ta’ Tindif – Żona 3 Birżebbuġa Ċentru

Kuntrattur Nru. 1 - Ronald Bezzina - €280 Vat inkluż għal kull darba li ssir.
Peress li kien l-uniku kuntrattur li kwota, il-Kamra qablet li tagħżel lilu għal dan is-servizz mitlub.

· Kwotazzjoni Nru. 14/10 : Printing tal-Fuljett tal-Kunsill

Kuntrattur Nru. 1 - Union Print -
  
€1783 Vat inkluż

Kuntrattur Nru. 2 - Veritas Press -  
€1360 Vat inkluż

Wara diskussjoni l-Kamra qablet li tagħżel lil Kuntrattur Nru. 2 – Veritas Press peress li kien l-orħos wieħed u minħabba li hu l-istess Kuntrattur tas-sena l-oħra nitolbuh li tinbidel il-layout.
· Kwotazzjoni Nru. 15/10 : Perit li jirrappreżenta lill-Kunsill Lokali f’affarijiet legali

Ħadd ma kwota.
AĠENDA -5

Il-Kamra approvat biex iż-żewġ skrivani tal-Kunsill jiġu allokati bil-full performance bonus skond kif stipulat fil-liġi.  Ukoll approvat li titlob l-approvazzjoni tad-Dipartiment għall-Gvern Lokali sabiex is-Segretarju Eżk. jiġi allokat bil-full performance bonus skond kif stipulat fil-liġi.  Is-Segretarju Eżk. f’ismu u f’isem l-iskrivani rringrazzja lis-Sindku u l-Kunsillieri.
AĠENDA -6

Tressqu fuq il-mejda tal-Kamra l-pagamenti u l-purchase requests tagħhom għax-xahar ta’ Diċembru 2010.  Peress li ma kien hemm l-ebda oġġezzjoni jew amendi ġiet approvata biex is-somma ta’ €195,718.78 titħallas skond Skeda Nru. 12/10.
AĠENDA -7

1. Is-Segretarju Eżk. infurmat  lill-Kamra li f’Jannar ser issir laqgħa minn rappreżentanti tal-GAL Xlokk sabiex jinfurmaw lill-Kunsill dwar il-proġett li ser japplikaw għalih taħt il-programm Leader.

2. Tressqu fuq il-mejda tal-Kamra r-rapporti finanzjarji li jkopru l-attivita’ ta’ ‘L-Anzjan tas-Sena’ u l-Ftehim ta’ Ħbiberija ma’ Porto San Giorgio.  Il-Kamra approvat diskrepanza ta’ €243.40 u €642.02 rispettivament.

3. R.Zahra ġibed l-attenzjoni tal-Kamra li l-ħitan tas-sejjieħ fi Triq Tal-Ġebel għadhom imwaqqa’.

4. J.Borg informa l-Kamra li wara l-laqgħa li kellu ma’ grupp ta’ żgħażagħ fir-rigward tal-President’s Award, grupp ta’ ħames żgħażagħ daħlu għal din l-inizjattiva u ser ikunu qed jieħdu sehem f’isem il-Kunsill Lokali.
5. B.Pace infurmat lill-Kamra li nhar it-Tnejn, 27 ta’ Diċembru ser torganizza l-ħarġa tal-Milied għat-tfal.

Għeluq

Minħabba li ma kien fadal l-ebda suġġett ieħor x’jiġi diskuss, is-Seduta ġiet iddikjarata magħluqa fl-10.10am. Seduta oħra ser issir nhar, il-Erbgħa, 9 ta’ Frar 2011 fis-6.30pm.      
          . 
                                          .                      
..........................................


...............................................
      Joseph Farrugia




Maria Galea

             Sindku



           Segretarju Eżk.
